
Idi oojai 00ji Vuaana gaaduiii
Gaayo

1 Aana arVuaana avaavoitudadami
taaanadamigada daida gaoojidi aana aapi gifiadufii
Gaayo saalicada gaoigadai aana.

2 Daanai aana Diuusi sai agai caaga
ganuucadacana pasai maicocoraifia maatacatai

aana isapiacaaga vaavoitudai aapi. 3 Alia
baigifiaali aana dadacai aamoco garaaduifii
maacadara. Agai gifiaagidi sai apiacaaga

vaavoitudaiaapidaiapiacasgacaraoidaga. 4 Aliasi
baigifialidi aana maatacatai isagai ismaacada
mamaatatuli aana Diuusi fiooquida apiacaaga
vaavoitudai dai apiacaaga oidaga.

5 Gifiadufii Gaayo aliasi gaoigadai aana. Aapi
alin caaga ivueeyi soicaitai vaasi garaadufii

vaavoitudadami tomasi _aamoco maimaata
aapi. 6 Aamoco ismaacada daivui maacadara

garaagidifia siaascada garampaidiada aatama
pasai aapi aliasi oigadai. Sivi siaascada maa
dadia goovai apamu soifiafii istumaasicada
tagitoca goovai voiyara, poduucai isduucai Diuusi
ipalidi. 7 Agai ivueeyi Diuusi aa duifidada dai
agal maitipalidi isvuudagi istumaasi maacadagi
ismaacada maitarvaavoitudadami. 8 Cascada
aatama aliasi gaaagai ismaacadagi istumaasi
tagitoca agai dai poduucai soicadagi aatama
isapiagaaagiada agai Diuusi fliooquida.

9 Aana 00ji amo oojai garaadufii vaavoi-
tudadami ismaacada ganampaidi dai siaa
duutudai Diuusi movai siaaco daja aapi.
Damos Diotrefesi maitifiaagidi. Agai aliasi ojoidi
isarbaitacaaacamigadacagi avaavoitudadami
cascada. 10 Cascada isgaamo imi aana aagidamu
aana vaascatai vuitapi astuisida gifiyaatagal
dai gififiiooquidi. = Dai goovai maimiaadagidi
aagiadami Diuusi fliooquida ismaacada dagavuscal
tomali maidadagitoi isaa miaadagidagi. Dai
sioorn miaadagidagi maidadagitoifia goovai
isnnmadu ganampaidadagi. 11 Gifiadufii Gaayo
aliasi gaoigadai aana. Maitiapan duucai ivuaada
agal ismaacada maicaaga ivueeyi baiyoma
ivuaada aapi apan duucai agai ismaacada caaga
ivueeyi. Sioora ivueeyi istumaasi arcaagaducami
agai arDiuusi maamarada, damos sioora soimaasi
ivueeyi agal maimaata Diuusi.

12 Vaascatai caaga fiioocai Demetrio vaatara
daida arvaavoi istumaasi aagai oodami. Aana
AAPA pocaiti sai agal caa tuiga dal aapima caa
maata ifisaana maitanyaatagidi.

13 Naana maasi gaaagida ifialidi aana damos
maisiu oojaicada 14 baiyoma otoma gadivida
ifialidi aana dai aagi gaaatagidagi.

15 Aana ipalidi sai Diuusi ibastudacan tadacana
gaibadaga. Garaadufii vaavoitudadamiismaacada
tami daraaja Diuuscada gaviaatuldi. Diuuscada
iviaatulda vaascatai garaaduiii.

Mosacaasi.

